
MAHALLIY BUG‘DOY DONLARI NAVLARINING QIYOSIY TAHLILI HAMDA 

TADQIQOTLAR UCHUN MUQOBILLARI 

Annotatsiya. Maqolada mahalliy va xorijiy bug‘doy doni navlarining unboplik va novvoylik xossalari 

tahlil qilingan. Tadqiqot maqsadi bug‘doy doni navlarining texnologik xossalarini tahlil qilish hamda 

istiqbolli mahalliy navni novvoylik un tortish uchun tanlashdan iborat. Xom ashyoning fizik-kimyoviy tavsifi 

mahalliy GOST usullari bo‘yicha aniqlandi. Mahalliy Grom, Polovchanka, Qashqadaryo-1 Leningradskaya, 

Moskovskaya (Rossiya) va Astana 2 (Qozog‘iston) bug‘doy doni navlarining fizik-kimyoviy tavsiflarini 

ifodalovchi ko‘rsatkichlarning aksariyati boshqa namunalarga nisbatan ustunligini ko‘rsatdi. Jumladan, 

Qashqadaryo-1 navning tushishi soni 63 sekundgacha va kleykovina miqdori 4,7% gacha, natura og‘irligi 

31 g/l gacha ortiqligi va IDK shartli birlik ko‘rsatkichi 15 birlikkacha yaxshilanganligi, uning unboplik 

hamda novvoylik xossalari un tortish uchun muhim texnologik ahamiyatga egadir. 

Kalit so‘zlar: bug‘doy, don, natura og‘irlik, shishasimonlik, novvoylik xossalari. 

 

СРАВНИТЕЛЬНЫЙ АНАЛИЗ СОРТОВ МЕСТНОЙ ПШЕНИЦЫ И АЛЬТЕРНАТИВЫ 

ДЛЯ ИССЛЕДОВАНИЙ 

 

Аннотация. В статье анализируются хлебопекарные и технологические свойства сортов 

местной и зарубежной пшеницы. Цель исследования заключается в анализе технологических свойств 

сортов пшеницы и выборе перспективного местного сорта для производства муки для 

хлебопекарного производства. Физико-химические характеристики исходного сырья были определены 

по методам ГОСТ. Физико-химические характеристики местных сортов пшеницы, таких как Гром, 

Половчанка, Кашкадарья-1, Ленинградская, Московская (Россия) и Астана 2 (Казахстан), показали 

превосходство по сравнению с другими образцами по большинству показателей. В частности, сорт 

Кашкадарья-1 показал улучшение по времени падения до 63 секунд, содержание клейковины до 4,7%, 

масса натуры до 31 г/л и улучшение условного показателя IDK на 15 единиц. Эти его свойства 

важны для хлебопекарного производства и технологической значимости муки для пекарен. 

Keywords: пшеница, зерно, масса натуры, стекловидность, хлебопекарные характеристики. 

 

COMPARATIVE ANALYSIS OF LOCAL WHEAT VARIETIES AND ALTERNATIVES FOR 

RESEARCH 

 

Abstract. The article analyzes the bakery and technological properties of local and foreign wheat 

varieties. The purpose of the research is to analyze the technological properties of wheat varieties and select 

a promising local variety for bakery flour production. The physical and chemical description of raw 

materials was determined according to local GOST methods. The physical and chemical characteristics of 

local wheat varieties such as Grom, Polovchanka, Qashqadaryo-1, Leningradskaya, Moskovskaya (Russia), 

and Astana 2 (Kazakhstan) showed superiority over other samples in most indicators. In particular, the 

Qashqadaryo-1 variety showed improvement in the falling number up to 63 seconds, gluten content up to 

4.7%, nature weight up to 31 g/l, and an improvement in the IDK conditional unit indicator by 15 units. 

These characteristics are important for bakery production and the technological significance of bakery flour. 

Keywords: wheat, grain, grain weight, vitreousness, bakery properties.  

 

Kirish. Bugungi kunda yuqori biologik qiymatga ega don va non mahsulotlari tobora ommalashib 

bormoqda. Shuningdek, tayyor mahsulot tannarxini pasaytirish va shu bilan birga sifatini yaxshilashning 

istiqbolli usullarini izlab topish zamonaviy oziq-ovqat sanoatida dolzarb bo‘lib qolmoqda. Mazkur 

muammoning yechimlaridan biri donli xomashyosi bazasini yangi navlar va yuqori biologik hamda iqtisodiy 

ahamiyatga ega duragaylar hisobiga kengaytirish bo‘lib, bunda xomashyoning istiqbolli turlaridan biri 

tritikale doni deb qaralmoqda. 

Har qanday mamlakatning milliy iqtisodiyotining asosiy tarmoqlaridan biri - elevator, tegirmon va non 

mahsulotlari ishlab chiqarish sanoatlari majmuasi bo‘lib, aholi iste’mol mahsulotlari va iqtisodiy salohiyatni 

oshirishda muhim hisoblanadi. Ushbu kompleksining rivojlanishi oziq-ovqat tarmog‘idagi boshqa 

korxonalarning iqtisodiy holatini va mamlakatning oziq-ovqat xavfsizligi darajasini hamda ijtimoiy-iqtisodiy 

muvozanatini sezilarli darajada belgilaydi [1]. 

Mavzuga doir adabiyotlar tahlili. Rivojlanayotgan mamlakatlarda yosh bolalarda protein-kaloriya 

yetishmovchiligi kasalligi eng muhim muammolardan biri hisoblanadi. Ushbu muammoni hal qilish uchun 

yuqori proteinli, to‘yimli, sifati yaxshilangan don ekinlari turlarini rivojlantirishga alohida e’tibor qaratish 

lozimligi va bu borada tritikale oqsil manbai sifatida arzon hamda etishtirish jihatdan qulayligi tadqiq 

qilingan [2-3]. 

Bug‘doy donida 1000 ta don massasi 31...42 g va natura og‘irligi 600...790 g/l oraliqlarda tebranishi 

[4], ularning qishqi navlarida bu oraliqlar kam bo‘lishi aniqlangan [5]. Donning zichligi kraxmal miqdori 

ortishi bilan ortishi va aksincha oqsil miqdori kamayishi aniqlangan [6]. Bug‘doy donining zichligi bug‘doy 

va javdar bilan taqqoslaganda sezilarli darajada kam bo‘lishi o‘rganilgan [7].  

Olimlar tomonidan olib borilgan tadqiqot natijalari kuzgi bug‘doy doni navlarining sifati beqaror 

bo‘lishini ko‘rsatgan [8]. Unga ko‘ra, O‘rta Volga bo‘yi sharoitida kuzgi bug‘doyning Saratovckaya va 

Krasnodarskaya navlarida 1000 ta don vazni va natura og‘irligi eng yuqori ammo, Dostrina 110 navida esa 

eng past ko‘rsatkichlarga ega bo‘lgan. Tadqiqotlar amalga oshirilgan yillardagi tajriba natijalarning o‘rtacha 

qiymati: natura og‘irligi 725÷750 g/l, 1000 ta don vazni 40,3÷54,2 g gacha, shishasimonligi 54÷59% gacha 

o‘zgarishi aniqlangan [8]. Bu ularning agrotexnik yoki iqlim sharoitiga emas balki irsiy omillariga 

bog‘liqligini ko‘rsatadi. 

Bug‘doy donining sakkizta navi va ulardan tortilgan un hamda non namunalarining kimyoviy tarkibi 

qiyosiy o‘rganilgan [9]. Bunda oziqa va biofaol moddalar (oqsil, kraxmal, kul, lipidlar, oziqa tolasi) 

aniqlangan. Bug‘doy donining ayrim navlaridan tortilgan un namunalarining ba’zi komponentlari dastlabki 

donga nisbatan oqsil (2%), kul (58%), lipidlar (38%), polifenollar (64%) sezilarli darajada kamayishi tadqiq 

qilingan [9]. Shuningdek, ushbu ko‘rsatkichlar non mahsulotlarida ham unga nisbatan kamayishi qayd 

etilgan. Ushbu tadqiqot natijalaridan bug‘doy don navlarining kimyoviy tarkibi undan tortiladigan un va 

ishlab chiqariladigan non mahsulotlarining texnologik va oziqaviy nuqtayi nazardan muhim ahamiyatga 

egaligini xulosa qilish mumkin. 

Tritikale donidan tortilgan undan unli qandolat mahsulotlari: pechene, keks va krakerlar ishlab 

chiqarishda xomashyoning tarkibiy qismi sifatida istiqbolliligi shuningdek, parhezbop non mahsulotlari 

ishlab chiqarishda tarkibiy jihatdan ahamiyatga egaligi o‘rganilgan [10-11].  

Tritikale donidan biotexnologik ta’sir ko‘rsatish usullaridan foydalanib, funksional va parhezbop oziq-

ovqat mahsulotlarini olish istiqbolli va dolzarb tendensiyaligi tahlil qilingan [12-16]. 

Zamonaviy fermentativ modifikatsiyalash biotexnologik usullar yordamida tritikale donini qayta 

ishlash mahsulotlaridan oqsil gidrolizati, tarkibiy o‘zgartirilgan un, biomodifikatsiyalangan kepak ishlab 

chiqarish mumkinligi tadqiq qilingan [17-19]. 

Bugungi kunda bug‘doy donining anatomik qismlarini alohida mahsulotlarga ajratish asosida yuqori 

ozuqaviy va biologik qiymatga ega bo‘lgan yangi umumiy va maxsus yo‘naltirilgan mahsulotlarni tayyorlash 

hamda o‘ziga xos funksional va texnologik xususiyatlarga ega bo‘lgan komponentlarni ajratib olish uchun 

moslashuvchan texnologiyalarni ishlab chiqishga katta e’tibor berilmoqda. Bu texnologiya tritikale donidan 

belgilangan tarkib va xususiyatlarga ega oziq-ovqat mahsulotlari ishlab chiqarishni loyihalash imkoniyatini 

beradi. Bular asoslanib bug‘doy donidan yanada  ratsional foydalanib, keng turdagi oziq-ovqat funksional va 

parhezbop mahsulotlarini ishlab chiqarishda qo‘llanilishi mumkin bo‘lgan gidrolizatlar, tarkibiy 

o‘zgartirilgan un va biomodifikatsiyalangan kepak olishi mumkinligi tadqiq qilingan [10]. 

Bug‘doy donining turli navlaridan tortilgan un namunalaridan namunaviy non pishirilganda, navlar va 

guruhlar orasida kislotaligi, g‘ovakligi, solishtirma hajmi, shaklini saqlashi, mag‘izni siqilishining umumiy 

deformatsiyasi ko‘rsatkichlari bo‘yicha farqlanishi qayd etilgan [11-13]. MX Alamo va L-30 raqamli 

bug‘doy donlari unlari Stavrapol seleksiyasidagi Kvazar va Mamuchar navlari bilan taqqoslaganda 

kleykovinasi sifati va yuqori avtolitik faolligi (tushish soni 66-68 s) sababli, novvoylik xossalari pastligi 

aniqlangan [14-15]. 

Respublikamizning  quruq iqlim sharoitida etishtirilgan mahalliy bug‘doy don turkumlarining 

texnologik, strukturaviy mexanik, novvoylik, navli un tortishda gidrotermik xossalari va texnologik 

potensiali keng o‘rganilgan [16-19]. Ammo aynan Qashqadaryo viloyatida yetishtiriladigan  donlarining 

novvoylik, texnologik va ularning oqsil fraksiyalarining aminokislota tarkibi tahlili va ularning qayta 

ishlashdagi texnologik ahamiyati yetarlicha o‘rganilmagan. Yuqoridagi tadqiqotlar tahlillaridan kelib chiqib, 

mazkur tadqiqot maqsadi Qashqadaryoning quruq iqlim sharoitida yetishtirilgan bug‘doy donlarining 

mahalliy va xorijiy navlarini unboplik va novvoylik xossalarini qiyosiy tahlil qilish hamda tadqiqotlar uchun 

maqbul navini tanlashdan iboratdir.  

Tadqiqot usullari. Tadqiq qilinayotgan bug‘doy doni navlarining texnologik tahlilini amalga oshirish 

uchun mavjud standart usullardan foydalanildi. 

Olingan bug‘doy doni namunalari quyidagi standartlarga acocan tahlil qilindi: GOST 13586.5-85 

bo‘yicha bug‘doy namligi, GOST 10840-64 bo‘yicha tritikale donining naturasi, GOST 10842-89 bo‘yicha 

1000 ta donning vazni, GOST 10987-76 bo‘yicha donning shishasimonligi, GOST 10847-74 bo‘yicha don 

kuldorligi, GOST 23586.1-68 bo‘yicha bug‘doy kleykovina miqdori va sifati, GOST 27676-88 bo‘yicha 

bug‘doy uni namunalarining tushish soni. 

Natijalar va muhokamalar. Tegirmon sanoati oziq-ovqat tarmoqlarining eng muhim yo‘nalishlaridan 

biri bo‘lib, uni takomillashtirishda mahalliy bug‘doy, javdar va boshqa donli xomashyolarning agrotexnik, 

unboplik va novvoylik xossalarini xorijiy navlar bilan qiyosiy tadqiq qilish taqazo etiladi. Tadqiqotining 

mazkur bo‘limida, mahalliy bug‘doy doni navlarining xorijiy navlar bilan qiyosiy tahliliga e’tibor qaratildi.  

Bugungi kunda Janubiy dehqonchilik va lalmikor dehqonchilik ilmiy tadqiqot institutlarida tritikale 

doni Grom, Polovchanka, Qashqadaryo-1 navlarini tuproq-iqlim sharoitlariga moslashtarish, mo‘l hosil olish, 

ma’dan o‘g‘itlardan samarali foydalanishga imkon beradigan yetishtirish agrobiotexnologiyasini ishlab 

chiqish bo‘yicha keng tadqiqotlar olib borilmoqda. 

Respublikamizning quruq iqlim sharoitida yetishtirilgan mahalliy Grom, Polovchanka, Qashqadaryo-1 

bug‘doy donlari navlarining fizik-kimyoviy tavsifi tajribaviy tahlil qilindi. Bunda 1000 ta donning massasi va 

natura massasi, unboplik xossalaridan shishasimonlik, kleykovina miqdori, uning defarmatsiya va tushish 

soni ko‘rsatkichlari donning (unning) novvoylik xossalarini ta’minlovchi asosiy omillar sifatida tahlil qilindi.  

1 – jadval. 

Bug‘doy doni navlarining fizik-kimyoviy tavsiflari 

Ko‘rsatkichlar 

Bug‘doy don navlari va yetishtirilgan mamlakatlar 

Mahalliy Rossiya Qozog‘iston  

Grom Polovchanka Qashqadaryo 1 Leningradskaya Moskovskaya Astana 2 

Namlik, % 8,2 8,2 8,3 9,2 9,4 9,0 

Shishasimonli

gi, % 
39 36 32 31 30 32 

Natura 

og‘irligi, g/l 
752 729 734 727 721 729 

1000 don 

vazni, g 
43 39 42 39 39 39 

Kuldorligi, % 1,74 1,79 1,82 1,76 1,71 1,74 

Kleykovina 

miqdori, % 
24 23 21 19,3 20 23 

Kleykovinanin

g IDK shartli 

birliklardagi 

deformatsiya 

ko‘rcatkichi 

91 104 106 92 96 96 

Tushish soni, 

sek 
186 183 169 145 129 139 

 

Xulosa. Mahalliy Qashaqadaryo 1, Moskovskaya (Rossiya) va Astana (Qozog‘iston) bug‘doy doni 

navlarining fizik-kimyoviy tavsiflarini ifodalovchi ko‘rsatkichlarning aksariyati boshqa namunalarga 

nisbatan  ustunligi ko‘rsatdi. Ayniqsa, ushbu donning novvoylik xossasini tavsiflovchi kleykovinaning IDK 

shartli birlik va tushish soni ko‘rsatkichlari muhim texnologik ahamiyatga ega. Jumladan, Qashqadaryo 

navning tushishi soni 63 sekundgacha va kleykovina miqdori 4,7% gacha, natura og‘irligi 31 g/l gacha 

ortiqligi va IDK shartli birlik ko‘rsatkichi 15 birlikkacha yaxshilanganligi, uning unboplik hamda novvoylik 

xossalari un tortish uchun muhim texnologik ahamiyatga ega. Shuning uchun ushbu namunlarning unboplik 

xossalarini aniqlashda novvoylik va unboplik xossalarini tavsiflovchi ko‘rsatkichlarni hisobga olgan holda 

mahalliy Qashqadaryo 1, Moskovskaya (Rossiya) va Astana (Qozog‘iston) navlari tadqiqotlar uchun tanlab 

olindi.  

